
„საქართველოს მედიატორთა ასოციაციის" 

ორგანიზებით და გაეროს ქალთა 

ორგანიზაციის UN WOMEN _ის მხარდაჭერით, 

უკვე მეორედ ჩატარდა მედიატორთა 

ასოციაციის მედიატორებისათვის “გენდერი და 

გენდერულ ურთიერთობებთან” დაკავშირებით 

ტრენინგი.  

ღონისძიება გახსნა საქართველოს მედიატორთა 

ასოციაციის თავმჯდომარემ ირაკლი 

ყანდაშვილმა, ხოლო ტრენინგს უძღვებოდა 

დონორი ორგანიზაციის მიერ მოწვეული 

ექსპეტი მამუკა გაჩეჩილაძე ღონისძიებაზე 

განხილულ იქნა სექსუალური შევიწროების 

პრობლემასთან დაკავშირებული საკითხები, 

მის წინააღმდეგ ბრძოლისა და რეაგირების 

ქვეყანაში არსებული მექანიზმები, აგრეთვე 

მეტად აქტუალური საკითხები, რომელიც 

ეხებოდა გენდერულ თანასწორობას, ადამიანის 

უფლებებს, გენდერულ პოლიტიკასა და 

მიდგომებს. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ტრენინგი თემაზე 

"გენდერი და 

გენდერული 

ურთიერთობები" 

კიდევ ერთი ახალი სასამართლო 

მედიაციის ცენტრი გაიხსნა გორის 

რაიონულ სასამართლოში 

 

 საქართველოს უზენაესი სასამართლოს, სამოქალაქო საქმეთა 

პალატის თავმჯდომარემ გიორგი მიქაუტაძემ "საქართველოს 

მედიატორთა ასოციაციის" თავმჯდომარემ ირაკლი ყანდაშვილმა და 

გორის რაიონული სასამართლოს თავმჯდომარემ შალვა კაკაურიძემ 

გორის რაიონულ სასამართლოში გახსნეს სასამართლო მედიაციის 

ცენტრი. რეგიონულ ჭრილში გადადგმული მედიაციის დანერგვის 

მიმართულებით ეფექტიანი ნაბიჯები უზრუნველყოფს მედიაციის 

ინსტიტუტის განვითარებას ქვეყანაში.  

საქართველოს მედიატორთა ასოციაცია მუდმივად ცდილობს 

საზოგადოებას შესთავაზოს ყოველმხრივი მხარდაჭერა, რაც 

სოციალური მშვიდობის დამყარებას ემსახურება. გორის რაიონულ 

სასამართლოში მედიაციის ცენტრის გახსნა ემსახურება მხარდამჭერი 

და ნეიტრალური გარემოს შექმნას საზოგადოებისათვის, სადაც 

მხარეებს მიეცემათ შესაძლებლობა მაღალი კვალიფიკაციის მქონე 

მედიატორების დახმარებით სწრაფად და მშვიდობიანად მოაგვარონ 

თავიანთი უთანხმოება მედიაციის საშუალებით. 

 

 

 

 

 

 

 

 

 

 

  

 

 

 

 

 



 

 

4 

„საქართველოს მედიატორთა 

ასოციაციის“ თავმჯდომარე ირაკლი 

ყანდაშვილი აზერბაიჯანის მედიაციის 

საბჭოს თავმჯდომარეს ნადირ 

ადილოვს შეხვდა 

 

საქართველოს მედიატორთა ასოციაციის თავმჯდომარეს 

ირაკლი ყანდაშვილსა და აზერბაიჯანის მედიაციის საბჭოს 

თავმჯდომარეს ნადირ ადილოვს შორის გაცნობითი სამუშაო 

შეხვედრა გაიმართა.  

მხარეებმა ისაუბრეს როგორც საქართველოსა და აზერბაიჯანში 

არსებული მედიაციის პროცესების და პერსპექტივების, ისე 

დავის რეგულირების ახალი მექანიზმის არსებული 

გამოწვევების და საჭიროებების შესახებ. შეხვედრაზე აღინიშნა 

მოკლე პერიოდში დანერგილი სიახლეების და რეფორმების 

კონკრეტული შედეგები, რაც მიზნად ისახავს მედიაციის 

პოპულარიზაციის გაზრდას და კიდევ უფრო სწრაფი და სანდო 

მართლმსაჯულების ხელმისაწვდომობის უზრუნველყოფას 

საქართველოში. 

 ასოციაცია განსაკუთრებულ მნიშვნელობას ანიჭებს 

საერთაშორისო მასშტაბით სხვადასხვა ქვეყნებთან მჭიდრო 

თანამშრომლობას მედიაციის სფეროში და გამოთქვამს 

მზადყოფნას აზერბაიჯანის მედიაციის საბჭოსთან შემდგომი 

ერთობლივი თანამშრომლობისთვის. 

სამუშაო შეხვედრა საქართველოს 

პარლამენტის განათლებისა და მეცნიერების 

კომიტეტში 

საქართველოს მედიატორთა ასოციაციის თავმჯდომარე ირაკლი ყანდაშვილის მონაწილეობით 

საქართველოს პარლამენტის განათლებისა და მეცნიერების კომიტეტში სამუშაო შეხვედრა გაიმართა-

სასწავლო დაწესებულებებში მედიაციის, როგორც სასწავლო დისციპლინის დანერგვასთან დაკავშირებით. 

 
 
 
 
 
 
 
 
 
 
 

 

 

 

 

 

 

 

 

 

 

 

 

 

 

 

 

შეხვედრას ესწრებოდნენ განათლებისა და მეცნიერების კომიტეტის თავმჯდომარე გიორგი ამილახვარი, 

განათლებისა და მეცნიერების კომიტეტის თავმჯდომარის პირველი მოადგილე თამარ ტალიაშვილი და 

განათლებისა და მეცნიერების მინისტრის პირველი მოადგილე თამარ მახარაშვილი. 

შეხვედრის დასასრულს დაისახა გეგმები იმის თაობაზე, თუ როგორ შეიძლება მოხდეს აღნიშნული 

დისციპლინის ინტეგრირება სასწავლო კომპონენტად. 

 

 

 

 

  

 

 

 

  

 

 

  

 

 

 

 

 

 

 

 

 

  

 

 

 

 

 

 

 

„დღეს მინისტრის პირველ მოადგილესთან ერთად, 

შევხვდით მედიატორთა ასოციაციის თავმჯდომარეს 

ირაკლი ყანდაშვილს და განვიხილეთ ახალი ინსტიტუციის 

- დავის გადაწყვეტის ალტერნატიული მექანიზმის 

სწავლების დანერგვის საკითხი სკოლებში სამოქალაქო 

განათლების ფარგლებში, ვინაიდან ეს არის მნიშვნელოვანი 

მოქალაქეობრივი უფლება და ჩვენ გვინდა, რომ ჩვენმა 

ბავშვებმა ადრეული ასაკიდან იცოდნენ ამ ინსტიტუციის 

მნიშვნელობა“, - განაცხადა გიორგი ამილახვარმა 

შეხვედრის შემდეგ. 

 

როგორც ირაკლი ყანდაშვილმა აღნიშნა, მედიაცია დავის გადაწყვეტის ალტერნატიული 

მექანიზმია, რომელიც კონფლიქტის მხარეებს საშუალებას აძლევს ურთიერთშეთანხმებით 

დაასრულონ დავა და შეთანხმება იყოს მათ ინტერესზე მორგებული. პროფესიონალი 

მედიატორები სწორედ ამაში ეხმარებიან დავის მხარეებს და მნიშვნელოვანია, რომ ამ 

ინსტიტუციას ადრეული ასაკიდანვე ეცნობოდნენ ჩვენი მოქალაქეები.„შესაბამისად, ძალიან 

მნიშვნელოვანია მედიაციის, როგორც დისციპლინის სწავლება საშუალო სკოლებსა და 

უმაღლეს სასწავლო დაწესებულებებში, რათა ჩვენ მივიღოთ მოქალაქე, რომელმაც ჯერ კიდევ 

სასწავლო მერხიდან იცის დავის გადაწყვეტის აღნიშნული მექანიზმის თაობაზე. ამით ჩვენ 

მოვახდენთ საზოგადოების ცნობიერების ამაღლებას გამომდინარე იქიდან, რომ მომავალში 

მოქალაქეებს ეცოდინებათ დავის წარმოშობამდე თუ როგორ უნდა მართონ მათი კონფლიქტი. 

აქედან გამომდინარე, ძალიან მნიშვნელოვანია აღნიშნული მიმართულების სწავლება 

საშუალო სკოლებსა და უმაღლეს სასწავლო დაწესებულებებში“. 

გაცნობითი სამუშაო შეხვედრა ავსტრიის 

საელჩოს წარმომადგენელთან 

სსიპ „საქართველოს მედიატორთა ასოციაციის“ თავმჯდომარემ ირაკლი ყანდაშვილმა და ასოციაციის 

აღმასრულებელმა მდივანმა თამარ იმნაიშვილმა უმასპინძლეს ავსტრიის საელჩოს წარმომადგენელს - ნიკა 

მაღრაძეს.  

შეხვედრაზე ასოციაციის თავმჯდომარემ ირაკლი ყანდაშვილმა სტუმარს გააცნო საქართველოში 

მედიაციის როგორც დავის რეგულირების ახალი მექანიზმის გამოყენების, ასევე ამ მოკლე პერიოდში 

დანერგილი სიახლეების და რეფორმების კონკრეტული შედეგები, რაც მიზნად ისახავს მედიაციის 

პოპულარიზაციის გაზრდას და კიდევ უფრო სწრაფი და სანდო მართლმსაჯულების ხელმისაწვდომობის 

უზრუნველყოფას საქართველოში.  

შეხვედრის დასასრულს დაიგეგმა ურთიერთთანამშრომლობის ფარგლებში სამომავლო ნაბიჯები. 

ტრენინგი „პროფესიული უნარების 

განმტკიცებაში“ მედიატორებისთვის 

საქართველოს მედიატორთა ასოციაციის მხარდაჭერით და USAID-ის სამართლის უზენაესობის 

პროგრამის ორგანიზებით, ქალაქ ბათუმში გაიმართა ოთხ დღიანი ტრენინგი „პროფესიული 

უნარების განმტკიცებაში“ მედიატორებისთვის. 

ღონისძიება გახსნა საქართველოს მედიატორთა ასოციაციის თავმჯდომარემ ირაკლი 

ყანდაშვილმა  და  USAID სამართლის უზენაესობის პროგრამა საქართველოში, ADR 

მიმართულებით მრჩეველმა სოფიო ტყემალაძემ.   

 

ტრენინგში მონაწილეობა მიიღეს  მედიატორებმა ბოლნისიდან, ქუთაისიდან, ბათუმიდან, 

რომლებიც სულ მალე დაიწყებენ სამედიაციო საქმიანობას თავიანთ ქალაქებში მოქმედ 

სასამართლო სამედიაციო ცენტრებში. 

აღსანიშნავია ის ფაქტი, რომ საქართველოს მედიატორთა ასოციაციამ სასამართლო 

ხელისუფლების მხარდაჭერით 2021-2022 წლებში გახსნა თბილისის სააპელაციო, ბოლნისის 

რაიონულ  და ქუთაისის საქალაქო  სასამართლოებში სასამართლო მედიაციის ცენტრები. ასევე 

იგეგმება სხვადასხვა რეგიონში სასამართლო მედიაციის ცენტრების გახსნა,მათ შორის ბათუმის 

საქალაქო სასამართლოს მედიაციის ცენტრის. 

"საქართველოს მედიატორთა 

ასოციაციასა“ და აჭარის ავტონომიური 

რესპუბლიკის სავაჭრო-სამრეწველო პალატას 

შორის მემორანდუმი გაფორმდა 

"საქართველოს მედიატორთა ასოციაციის“ თავმჯდომარემ, ირაკლი ყანდაშვილმა და „აჭარის 

ავტონომიური რესპუბლიკის სავაჭრო-სამრეწველო პალატის" თავმჯდომარემ, გიორგი 

რომანაძემ, ურთიერთთანამშრომლობის მემორანდუმს მოაწერეს ხელი. 

 
 
ურთიერთთანამშრომლობის მემორანდუმი მიზნად საერთო ინტერესების სფეროში შემავალ 

აქტუალურ საკითხებზე თანამშრომლობას, ინსტიტუციური განვითარებისა და დარგის 

პოპულარიზაციის მიზნით, ერთობლივი ღონისძიებების, პროექტებისა და ინიციატივების 

განხორციელებას ისახავს. 

 
 
ურთიერთთანამშრომლობის მემორანდუმის ფარგლებში აჭარის ავტონომიური რესპუბლიკის 

სავაჭრო-სამრეწველო პალატა, როგორც აჭარის რეგიონში დანერგვა/პოპულარიზაციის დავის 

გადაწყვეტის ალტერნატიული მექანიზმის ასევე, მედიაციის მექანიზმის გამოყენების 

ხელმისაწვდომობის მხარდამჭერი იქნება. 

„მედიაციის გამოყენების პროცესში 

არსებული ტენდენციები, რისკები და 

შესაძლებლობები“ 

„საქართველოს მედიატორთა ასოციაციის“ თავმჯდომარემ ირაკლი ყანდაშვილმა და ასოციაციის 

აღმასრულებელმა მდივანმა თამარ იმნაიშვილმა მონაწილეობა მიიღეს საერთაშორისო 

კონფერენციაში „მედიაციის გამოყენების პროცესში არსებული ტენდენციები, რისკები და 

შესაძლებლობები“. 

 

აღნიშნულ კონფერენციაში მონაწილეობას იღებდა ორასამდე სხვადასხვა ქვეყნის მედიაციის 

სფეროს წარმომადგენლები. კონფერენციის ერთ-ერთ პანელში წარმოდგენილი იყო ისეთი 

მნიშვნელოვანი საკითხი როგორიც არის „მედიაციის შესახებ სინგაპურის კონვენციის ეროვნულ 

კანონმდებლობაში ინტეგრირება. 

პანელში ასოციაციის თავმჯდომარემ ირაკლი ყანდაშვილმა მონაწილეებს გაუზიარა 

საქართველოში არსებული მედიაციის პრაქტიკა და ისაუბრა სინგაპურის კონვენციის 

კანონმდებლობაში ინტეგრირებაზე. 

შეხვედრის დასასრულს მონაწილეებს შორის გაიმართა თემატური დისკუსია და მოხდა 

სხვადასხვა ქვეყნებში არსებული მედიაციის პრაქტიკის გაზიარება. „საქართველოს მედიატორთა 

ასოციაცია“ მუდამ მზად არის საქართველოში მედიაციის განვითარების მიზნებიდან 

გამომდინარე ითანამშრომლოს და მონაწილეობა მიიღოს სხვადასხვა საერთაშორისო 

კონფერენციაში. 

საჯარო ლექცია თემაზე: „მედიაცია - დავის 

ეფექტურად რეგულირების ახალი 

შესაძლებლობა“ 

საქართველოს მედიატორთა ასოციაციის თავმჯდომარემ, 

ირაკლი ყანდაშვილმა საქართველოს მედიატორთა 

ასოციაციასა და კავკასიის საერთაშორისო უნივერსიტეტს 

შორის გაფორმებული ურთიერთთანამშრომლობის 

მემორანდუმის ფარგლებში, საჯარო ლექცია გამართა 

უნივერსიტეტის ბიზნესისა და სოციალურ მეცნიერებათა 

ფაკულტეტების სტუდენტებისთვის, თემაზე: „მედიაცია - 

დავის ეფექტურად რეგულირების ახალი შესაძლებლობა“. 

 
შეხვედრაზე ასოციაციის თავმჯდომარემ, ირაკლი 

ყანდაშვილმა ისაუბრა მედიაციის განვითარების ეტაპებზე, 

აღნიშნული ინსტიტუტის ადგილსა და როლზე სამართლის 

სისტემაში, საქართველოში არსებულ იმ გამოწვევებზე, 

რომლებიც მედიაციის სრულფასოვნად დამკვიდრებასთან 

არის დაკავშირებული. 

შეხვედრა ინტერაქციულ ხასიათს ატარებდა. დასასრულს 

კითხვა-პასუხის რეჟიმში დისკუსია გაიმართა. დამსწრეებს 

შესაძლებლობა მიეცათ დეტალურად გასცნობოდნენ 

მედიაციასთან დაკავშირებულ აქტუალურ საკითხებს. 

სსიპ „საქართველოს მედიატორთა ასოციაციის“ ეთიკის კომისიის თავმჯდომარემ - სოფიო დუღაშვილმა 

მონაწილეობა მიიღო რეგიონალურ კონფერენციაზე - ,,ინვესტიციები და დავის გადაწყვეტის 

ალტერნატიული მექანიზმები ენერგეტიკის სექტორში“, რომელიც გაიმართა საქართველოს 

ენერგეტიკისა და წყალმომარაგების მარეგულირებელი ეროვნული კომისიის (სემეკი) 

ორგანიზებით.   სოფიო დუღაშვილმა მონაწილეებს გაუზიარა პრეზენტაცია თემაზე: „მედიაცია - 

არბიტრაჟის ალტერნატივა“ და ისაუბრა მედიაციის ქართულ მოდელზე და მის უპირატესობებზე, დავის 

გადაწყვეტის სხვა მექანიზმებთან მიმართემაში.ღონისძიების დასასრულს მონაწილეებს შორის 

გაიმართა პანელური დისკუსია დავის გადაწყვეტის მექანიზმების წარმატებული პროცესის 

სტრატეგიებზე, სადაც სოფიო დუღაშვილმა გაამახვილა ყურადღება მედიატორთა პროფესიული 

ეთიკური ვალდებულებების მნიშვნელობასა და გამოწვევებზე.   „საქართველოს მედიატორთა 

ასოციაცია“ მუდამ მზად არის საქართველოში მედიაციის განვითარების მიზნებიდან გამომდინარე 

ითანამშრომლოს და მონაწილეობა მიიღოს სხვადასხვა კონფერენციაში. 

 

 

რეგიონალური კონფერენცია - ,,ინვესტიციები 

და დავის გადაწყვეტის ალტერნატიული 

მექანიზმები ენერგეტიკის სექტორში“. 

“საქართველოს მედიატორთა ასოციაციის“ თავმჯდომარე ირაკლი ყანდაშვილი იმყოფებოდა ADR თემაზე 

ორგანიზებული სასწავლო ვიზიტით დიდ ბრიტანეთსა და ირლანდიაში, რომელიც განხორციელდა 

გლობალური საქართველოს ქსელის მიერ შვედეთის მთავრობის მხარდაჭერით, USAID-ის სამართლის 

უზენაესობის პროგრამასთან თანამშრომლობით.  

 

აღნიშნულ ვიზიტში საქართველოდან ასევე მონაწილეობდნენ საქართველოს არბიტრთა ასოციაციის, 

ბიზნეს სექტორის წარმომადგენლები და მოსამართლეები. სასწავლო ვიზიტის პირველი ნაწილი გაიმართა 

დუბლინში, ირლანდიაში. მონაწილეები ესტუმრნენ ირლანდიაში დაფუძნებული არასამთავრობო 

ორგანიზაციას Glencree-ს,რომელიც მუშაობს ინდივიდებთან და ჯგუფებთან კონფლიქტის გარდაქმნაზე, 

შერიგების პრაქტიკის დანერგვაზე, ჯანსაღი თემთაშორისი ურთიერთობების შექმნასა და მდგრადი 

მშვიდობის უზრუნველყოფაზე. 

 

ADR თემაზე ორგანიზებული სასწავლო 

ვიზიტი დიდ ბრიტანეთსა და ირლანდიაში 

სასწავლო ვიზიტის მეორე ნაწილი, გაიმართა გაერთიანებულ 

სამეფოში, ლონდონში, დელეგატები ესტუმრნენ დავის ეფექტური 

გადაწყვეტის ცენტრს CEDR-ს.შეხვედრას უძღვებოდა კომერციული 

დავების ხელმძღვანელი რიჩარდ ნუნი. ვიზიტის ფარგლებში 

განხილულ იქნა ისეთი მნიშვნელოვანი საკითხები როგორიცაა: 

მედიაცია, როგორც სერვისის მიწოდების პროცესი, მედიაციის 

პროპორციული ღირებულება ქეისებთან მიმართებით, ადვოკატის 

როლი დავის ალტერნატიული გადაწყვეტის პროცესში, აგრეთვე 

განსაკუთრებული ყურადღება დაეთმო მედიაციის ფართოდ 

დანერგვის საჭიროებას ქვეყანაში, რაც განაპირობებს 

მართლმსაჯულების კიდევ უფრო ეფექტიან ხელმისაწვდომობას. 

დელეგატებმა ინფორმაცია მიიღეს შრომითი დავების მოგვარებისა და 

დავის ალტერნატიული გადაწყვეტის მექანიზმების შესახებ 

დასაქმებულთა უფლებების, დისკრიმინაციისა და უთანასწორობის 

კონტექსტში. ასოციაცია განსაკუთრებულ მნიშვნელობას ანიჭებს 

საერთაშორისო მასშტაბით სხვადასხვა ქვეყნებთან მჭიდრო 

თანამშრომლობას, რომლითაც ხელი ეწყობა მედიაციის დარგის 

განვითარებას საქართველოში 

გაცნობითი სამუშაო შეხვედრა ქუთაისის 

საქალაქო, სააპელაციო სასამართლოს 

მოსამართლეებსა და ქუთაისის მედიაციის 

ცენტრის მედიატორებს შორის 

„საქართველოს მედიატორთა ასოციაციის“ და USAID-ის სამართლის უზენაესობის პროგრამის 

ერთობლივი ორგანიზებით გაიმართა გაცნობითი სამუშაო შეხვედრა ქუთაისის საქალაქო, სააპელაციო 

სასამართლოს მოსამართლეებსა და ქუთაისის მედიაციის ცენტრის მედიატორებს შორის. 

 

შეხვედრაზე განხილულ იქნა მედიაციის წინაშე არსებული გამოწვევების და საჭიროებების შესახებ 

საკითხები, ასევე ხაზი გაესვა იმ უპირატესობებს რომლებიც მხარეებს შესაძლებლობას აძლევს 

მოახდინონ საკუთარი ინტერესების სწრაფი და ეფექტური რეალიზაცია. ასევე მოსამართლეებმა და 

მედიატორებმა გაუზიარეს მოსაზრებები სამომავლოდ განსახორციელებელ ღონისძიებებზე, რომლებიც 

ხელს შეუწყობს მედიაციის დარგის პოპულარიზაციას საზოგადოებაში. „საქართველოს მედიატორთა 

ასოციაცია“ მოხარულია მოსამართლეთა აქტიური ჩართულობით მსგავს ღონისძიებებში, რაც 

განაპირობებს სასამართლო მედიაციის წარმატებულ ფუნქციონირებას. 

„საქართველოს მედიატორთა ასოციაციის“ და USAID_ის სამართლის უზენაესობის პროგრამის 

ერთობლივი ორგანიზებით ჩატარდა ტრენინგი- "დისტრიბუციული და ინტეგრაციული 

მოლაპარაკება მედიაციის პროცესში"/ “Distributive and Integrative Negotiation in Mediation 

Practice, რომელსაც წარუძღვა ვილდაუს უნივერსიტეტის პროფესორი, მედიატორი, ექსპერტი 

გრეგ ბონდი. 

 
ტრენინგში მონაწილეობა მიიღო 32-მა მედიატორმა, 

რომელიც მიმდინარეობდა როგორც ქართულ ასევე 

ინგლისურ ენებზე, ტრენინგი მიზნად 

ისახავდა მედიატორის როლის, მედიაციის პროცესის 

თავისებურებების სტილის და სხვადასხვა 

მეთოდების უფრო ღრმად გაცნობას, ასევე ხაზი გაესვა 

მხარეთა ინტერესების და საჭიროებების გამოკვეთის 

ფუნდამენტურ საჭიროებას მედიაციის მსვლელობისას. 

 
 
ტრენინგის მეორე ნაწილი დაეთმო მედიატორებს 

შორის გამოცდილებების   გაზიარებას, მონაწილეებმა 

გამართეს დისკუსია და მონაწილეობა 

მიიღეს ექსპერტის მიერ შედგენილ პრაქტიკულ 

სავარჯიშოებში. 

 
 
 

 

 

 

 

  

 

 

 

 

  

 

 

 

  

ტრენინგი - "დისტრიბუციული და 

ინტეგრაციული მოლაპარაკება მედიაციის 

პროცესში" 

პროექტი 

„გაიცანი მედიატორი“ 

სსიპ საქართველოს მედიატორთა ასოციაციის დონორი ორგანიზაციის გაეროს განვითარების 

პროგრამის UNDP-ის  მხარდაჭერით წარმატებით განხორციელდა მედიატორების გაცნობითი 

კამპანია -  “გაიცანი მედიატორი“ რომლის მიზანს წარმოადგენდა ერთის მხრივ წარმოჩენილ 

ყოფილიყო  თავად მედიატორი და  მეორეს მხრივ მედიაციის მნიშვნელობა. 
 
 
 

 

 

 

 

 

 

 

 

 

 

 

 

 

 

 

 

 

 

 

 

 

მედიატორების მხრიდან 

ძალიან საინტერესოდ 

წარმოჩინდა მედიაციის 

მნიშვნელობა და საჭიროება. 

 


